
Հայաստանի Հանրապետության կառավարությունը որոշում է.


1. Հայաստանի Հանրապետության կառավարության 2009 թվականի հուլիսի  23-ի <<1988-1992 թվականներին Ադրբեջանի Հանրապետությունից  բռնագաղթված անձանց և 1992 թվականին Հայաստանի Հանրապետության Արծվաշեն գյուղից բռնի տեղահանված անձանց աշխատանքային ստաժը սահմանող հանձնաժողով ստեղծելու և հանձնաժողովի աշխատակարգը հաստատելու մասին>> թիվ 907-Ն որոշման մեջ կատարել հետևյալ փոփոխությունը և լրացումը` 

1) որոշման 7-րդ կետում <<2014>> թիվը փոխարինել <<2015>> թվով.

2) որոշման հավելվածի  4-րդ կետում  <<հետևանքով>> բառից հետո լրացնել <<կամ այդ փաստաթղթերը ոչնչացվել են <<Պետական կենսաթոշակների մասին>> ՀՀ օրենքի 32-րդ հոդվածի 5-րդ մասում թվարկված դեպքերից որևէ մեկի արդյունքում` Հայաստանի Հանրապետություն տվյալ անձանց մուտք գործելուց և բնակություն հաստատելուց հետո>> բառերը:

3) որոշման հավելվածի 4-րդ կետը լրացնել նոր պարբերությամբ հետևյալ բովանդակությամբ.

 <<Սույն կետով կարգավորվող ստաժի սահմանման հետ կապված հարցերը վերաբերում են միայն մինչև Հայաստանի Հանրապետություն մուտք գործելը անձանց կողմից ձեռք բերված աշխատանքային ստաժին:>>:

2. Սույն  որոշումն ուժի մեջ է մտնում պաշտոնական հրապարակմանը հաջորդող  օրվանից:

ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ  23-Ի   N 907-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԵՎ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը

       1). Հայտնի է, որ 1988-1992 թվականներին Ադրբեջանից Հայաստան  բռնագաղթված փախստականների մեծ մասը չուներ  աշխատանքային գրքույկներ, անգամ անձնագրեր և անձը հաստատող  այլ փաստաթղթեր, ինչը խնդիրներ էր առաջացնում կենսաթոշակ նշանակելու ժամանակ նրանց աշխատանքային  ստաժը սահմանելու հարցում: 
         Նշված  խնդրին լուծում տրվեց  ՀՀ կառավարության 2009 թ. հուլիսի 23-ի <<1988-1992 թվականներին Ադրբեջանի Հանրապետությունից բռնագաղթված անձանց և 1992 թվականին Հայաստանի Հանրապետության Արծվաշեն գյուղից բռնի տեղահանված անձանց աշխատանքային ստաժը սահմանող  հանձնաժողով ստեղծելու և հանձնաժողովի  աշխատակարգը  հաստատելու մասին>> թիվ 907-Ն  որոշմամբ, որի գործունեության ժամկետ է սահմանված  մինչև 2014 թ. դեկտեմբերի 31-ը:  
Անդրադառնալով վերջին երեք տարիների նույն ժամանակահատվածում /հունվար-սեպտեմբեր/ հանձնաժողովի կատարած աշխատանքներին կարելի է հանգել այն եզրակացության, որ վերջինիս գործունեության կարևորությունը չի նվազել, այսպես. 

2012 թ.  հունվարից մինչև սեպտեմբերի 30-ը ներառյալ ծառայությունը ստացել է թվով 55 դիմում, կայացել է աշխատանքային  ստաժ սահմանող հանձնաժողովի 5 նիստ,  բավարարվել են 41 և մերժվել 11 դիմում, 3 անձ հանձնաժողովի նիստին չեն ներկայացել:

2013թ. հունվարից մինչև սեպտեմբերի 30-ը ներառյալ ծառայությունը ստացել է թվով 56 դիմում, կայացել է աշխատանքային  ստաժ սահմանող հանձնաժողովի 6 նիստ,  բավարարվել են 41 /3-ը մասնակի/ և մերժվել 11 դիմում, 4 անձինք հանձնաժողովի նիստին չեն ներկայացել:

2014թ. հունվարից մինչև սեպտեմբերի 12-ը ներառյալ ծառայությունում արդեն իսկ ստացվել է թվով 50 դիմում, կայացել է աշխատանքային  ստաժ սահմանող հանձնաժողովի 5 նիստ,  բավարարվել են 30 /4-ը մասնակի/ և մերժվել 11 դիմում: Քննարկման ենթակա է 9 դիմում: 
Կարծում եմ, այդ հանգամանքը պայմանավորված է նրանով, որ փախստականները` անհրաժեշտություն առաջանալուն կամ թոշակավորման տարիքին հասնելուն պես` Ադրբեջանում աշխատած տարիների ստաժը սահմանելու խնդրանքով դիմում են ծառայություն: Յուրաքանչյուր դիմումի առնչությամբ օրենսդրությամբ սահմանված կարգով հարուցվում է վարչական վարույթ և ընդունվում որոշում: Արդյունքների մասին սահմանված ժամկետում տեղեկատվություն է տրամադրվում դիմողին: 
           Ընդհանուր առմամբ, հանձնաժողովի գործունեության սկզբից`  2009 թվականից մինչև 2014թ. սեպտեմբերի 12-ը ներառյալ, ծառայությունը ստացել է թվով 612  դիմում, որոնցից 375-ը բավարարվել է, ինչը փաստում է, որ հանձնաժողովը օգտակար գործունեություն է ծավալել հարյուրավոր փախստականների համար: 
Ելնելով վերոգրյալ ցուցանիշներից և հաշվի առնելով, որ Ադրբեջանում աշխատած տարիների ստաժը սահմանելու մասին դիմումների հոսքը շարունակվում է, գտնում ենք, որ կա անհրաժեշտություն փոփոխություն կատարելու որոշման 7-րդ կետում և երկարաձգելու ստաժ սահմանող հանձնաժողովի գործունեության ժամանակահատվածը մինչև 2015թ. դեկտեմբերի 31-ը, ինչով հնարավորություն կտրվի փախստականներին հետագայում նույնպես դիմելու ծառայություն ստաժի հետ կապված իրենց խնդիրների լուծման համար:

       Հանձնաժողովի գործունեության ժամկետը չերկարաձգելու դեպքում աշխատանքային ստաժի հաստատման խնդիր ունեցող անձանց համար` որպես տարբերակ, կմնա միայն դատական կարգով հարցի կարգավորումը:       
        2). Լոռու մարզի Նոր-Խաչակապ համայնքի ղեկավար Ս. Տռուզյանը ս/թ օգոստոսի 18-ի N 49 գրությամբ  տեղեկացրել է ՀՀ վարչապետին, որ երկրաշարժից հետո Նոր-Խաչակապ գյուղի վերականգնման աշխատանքների ժամանակ 1991թ. փետրվարի 10-ին հրդեհվել է Լիպեցկի թիվ-3 ՇՄՇ փայտաշեն տնակը, որի հետևանքով ոչնչացվել է Ադրբեջանից բռնագաղթած թվով 12 բանվորների և ծառայողների աշխատանքային գրքույկները: Նույն թվականին Սպիտակի  գործկոմի նախագահի նախագահությամբ ստեղծվել է ստաժները վերականգնող հանձնաժողով և տրվել է նրանց Հայաստանի Հանրապետության աշխատանքային գրքույկներ` նշելով ստաժի չափը: 

         Միաժամանակ խնդրել է հանձնարարել, որ ՀՀ կառավարության 2009թ. հուլիսի 23-ի <<1998-1992թթ. Ադրբեջանի Հանրապետությունից բռնագաղթած անձանց աշխատանքային ստաժները սահմանող հանձնաժողով ստեղծելու և հանձնաժողովի աշխատակարգը հաստատելու մասին>> թիվ 907-Ն որոշմամբ ստեղծված հանձնաժողովը զբաղվի նաև գրության մեջ նշված անձանց Ադրբե-ջանում աշխատած տարիների ստաժի վերականգնման հարցերով: 

Ս. Տռուզյանի գրությունը` ՀՀ վարչապետի ս/թ օգոստոսի 26-ի թիվ 02/14.10/14063-14 հանձնարարականով ներկայացվել էր ՀՀ ՏԿՆ միգրացիոն պետական ծառայության քննարկմանը, ինչի արդյունքում ծառայությունը հայտնել էր, որ չի առարկում, որպեսզի նշված  հանձնաժողովը քննության առնի Նոր-Խաչակապ  համայնքի թվով 12, ինչպես նաև նմանատիպ իրավիճակում գտնվող այլ անձանց աշխատանքային ստաժի  հարցը: Նշել էր նաև, որ այդ կապակցությամբ` հավանաբար, կարիք կլինի փոփոխություն կատարել ՀՀ կառավարության վերոգրյալ որոշմամբ հաստատված աշխատակարգի մեջ:  

Արդյունքում, ՀՀ վարչապետը հանձնարարել է ծառայությանը /2014թ. սեպտեմբերի 10-ի թիվ 02/14.10./14903-14 հանձնարարական/ ` սահմանված կարգով ՀՀ կառավարության աշխատակազմ ներկայացնել ՀՀ կառավարության 23.07.2009թ. N907-Ն որոշման մեջ համապատասխան փոփոխություններ և լրացումներ կատարելու մասին ՀՀ կառավարության որոշման նախագիծ, որով կկարգավորվի ինչպես Նոր-Խաչակապ համայնքի, այնպես էլ նմանատիպ իրավիճակում գտնվող այլ անձանց աշխատանքային ստաժի հարցը:       
  
Ի կատարումն ՀՀ վարչապետի հանձնարարականի` ծառայությունը նախապատրաստել է <<ՀՀ կառավարության 2009 թվականի հուլիսի 23-ի N907-Ն որոշման մեջ փոփոխություն և լրացում կատարելու մասին>> ՀՀ կառավարության որոշման նախագիծ, որտեղ առաջարկվել է  կատարել լրացում որոշման Հավելվածի 2-րդ մասի 4-րդ կետում` հանձնաժողովի նպատակը սահմանող  պարբերությունում:
  
 2. Ընթացիկ իրավիճակը և խնդիրները
     ՀՀ կառավարության 2009 թվականի հուլիսի 23-ի <<1988-1992 թվականներին Ադրբեջանի Հանրապետությունից  բռնագաղթված անձանց և 1992 թվականին Հայաստանի Հանրապետության Արծվաշեն գյուղից բռնի տեղահանված անձանց աշխատանքային  ստաժ սահմանող հանձնաժողով ստեղծելու և հանձնաժողովի աշխատակարգը հաստատելու մասին>>  ՀՀ կառավարության  թիվ 907-Ն որոշման 7-րդ կետում  փոփոխություն չկատարելու դեպքում հանձնաժողովի աշխատանքները, ներառյալ մինչև 2014թ. դեկտեմբերի 31-ը ներկայացված դիմումների քննարկումը` կմնան անավարտ: 
  3. Տվյալ բնագավառում իրականացվող քաղաքականությունը
      Ոլորտի քաղաքականությունը իրականացվում է ՀՀ կառավարության 2009 թվականի հուլիսի 23-ի <<1988-1992 թվականներին Ադրբեջանի Հանրապետությունից  բռնագաղթված անձանց և 1992 թվականին Հայաստանի Հանրապետության Արծվաշեն գյուղից բռնի տեղահանված անձանց աշխատանքային  ստաժ սահմանող հանձնաժողով ստեղծելու և հանձնաժողովի աշխատակարգը հաստատելու մասին>> ՀՀ կառավարության  N 907 որոշմամբ: 

  4. Կարգավորման նպատակը և բնույթը

      ՀՀ կառավարության 2009 թվականի հուլիսի 23-ի <<1988-1992 թվականներին Ադրբեջանի Հանրապետությունից  բռնագաղթված անձանց և 1992 թվականին Հայաստանի Հանրապետության Արծվաշեն գյուղից բռնի տեղահանված անձանց աշխատանքային  ստաժ սահմանող հանձնաժողով ստեղծելու և հանձնաժողովի աշխատակարգը հաստատելու մասին>>  ՀՀ կառավարության  N 907 որոշման  7-րդ կետում փոփոխություն կատարելու դեպքում հանձնաժողովի աշխատանքները կհասցվեն ավարտին, իսկ որոշման Հավելվածի 2-րդ մասի 4-րդ կետում լրացում կատարելու դեպքում` կկարգավորվի Նոր-Խաչակապ համայնքի և նմանատիպ իրավիճակում գտնվող Ադրբեջանից բռնագաղթված այլ անձանց աշխատանքային ստաժի հարցը:
 
5. Ակնկալվող արդյունքը 

        ՀՀ կառավարության 2009 թվականի հուլիսի 23-ի <<1988-1992 թվականներին Ադրբեջանի Հանրապետությունից  բռնագաղթված անձանց և 1992 թվականին Հայաստանի Հանրապետության Արծվաշեն գյուղից բռնի տեղահանված անձանց աշխատանքային  ստաժ սահմանող հանձնաժողով ստեղծելու և հանձնաժողովի աշխատակարգը հաստատելու մասին>> ՀՀ կառավարության  N 907 որոշման 7-րդ և որոշման Հավելվածի 2-րդ մասի 4-րդ կետերը նոր խմբագրությամբ շարադրելու դեպքում Ադրբեջանից բռնագաղթված փախստականների մեծ մասը` չունենալով աշխատանքային գրքույկներ, անձնագրեր և անձը հաստատող այլ փաստաթղթեր, կենսաթոշակ նշանակելու ժամանակ կլուծի Ադրբեջանում աշխատած տարիների  ստաժը սահմանելու հարցը:
6. Նախագծի մշակման գործընթացում ներգրավված ինստիտուտները և   

 անձինք
      Նախագիծը մշակվել է ՀՀ տարածքային կառավարման նախարարության միգրացիոն պետական ծառայության կողմից: 
ՏԵՂԵԿԱՆՔ
Նախագծի ընդունման առնչությամբ այլ իրավական ակտերի
նախագծերի ընդունման անհրաժեշտության կամ դրա բացակայության մասին
     <<Հայաստանի Հանրապետության կառավարության 2009 թվականի հուլիսի  23-ի N 907-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:
                                                  ՏԵՂԵԿԱՆՔ
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման մասին
       <<Հայաստանի Հանրապետության կառավարության 2009 թվականի հուլիսի  23-ի N 907-Ն  որոշման  մեջ  փոփոխություն և լրացում կատարելու  մասին»  Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի պահանջվում:

